
MIŠLJENJE  
 

Služba za reviziju finansiranja političkih stranaka izvršila je reviziju finansijskih izvještaja Političke 

organizacije Narod i pravda za 2022. godinu, i to: godišnjeg finansijskog izvještaja za 2022. godinu i 

finansijskog izvještaja za period od dana podnošenja prijave za ovjeru za izbore do dana ovjere rezultata 

Općih izbora, održanih 2022. godine. 

 

Rukovodstvo političke stranke je odgovorno za finansijske izvještaje, postupanje stranke u skladu sa 

odredbama Zakona o finansiranju političkih stranaka i člana 15.10 Izbornog zakona Bosne i Hercegovine, 

te uspostavlјanje efikasnog sistema internih kontrola. 

 

Naša odgovornost je da izrazimo mišlјenje na osnovu revizije koju smo izvršili. 

 

Reviziju smo izvršili u skladu sa revizijskim standardima. Ovi standardi zahtijevaju da reviziju planiramo 

i izvršimo na način da prikupimo dovolјno dokaza koji nam, u razumnoj mjeri, pružaju garanciju da je 

stranka postupala u skladu sa odredbama Zakona o finansiranju političkih stranaka.   

 

Revizija je na osnovu uzoraka ispitivala značajne transakcije koje potvrđuju iznose u finansijskim 

izvještajima, ocjenu računovodstvenih načela prilikom sastavlјanja finansijskih izvještaja i postupanje u 

skladu sa odredbama Zakona o finansiranju političkih stranaka.  

 

Smatramo da revizija koju smo izvršili pruža razumnu osnovu za izražavanje našeg mišlјenja. 

Revizijom finansijskih izvještaja za 2022. godinu, utvrđeno je da je Politička organizacija Narod i 

pravda za 2022. godinu prekršila odredbe člana 4. stav (1), člana 5. stav (4),  člana 8. stav (1) i stav 

(6), člana 11. stav (1) i stav (2), člana 12. stav (1), stav (3) i stav (4) Zakona o finansiranju političkih 

stranaka i člana 15.1 stav (1) Izbornog zakona Bosne i Hercegovine. 

Prema našem mišlјenju, osim navedenog, revidirani finansijski izvještaji ukazuju da je Politička 

organizacija Narod i pravda u 2022. godini postupala u skladu sa odredbama Zakona o 

finansiranju političkih stranaka i člana 15.10 Izbornog zakona Bosne i Hercegovine. 



 4 

1. UVОD 

Služba za reviziju finansiranja političkih stranaka (u daljem tekstu: Služba za reviziju) izvršila je reviziju 

finansijskih izvještaja Političke organizacije Narod i pravda za 2022. godinu, i to: godišnjeg finansijskog 

izvještaja za 2022. godinu i finansijskog izvještaja za period od dana podnošenja prijave za ovjeru za 

izbore do dana ovjere rezultata Općih izbora, održanih 2022. godine. 

Revizija je preduzeta u skladu sa članom 10. stav (1) Zakona o finansiranju političkih stranaka, članom 

25. Pravilnika o godišnjim finansijskim izvještajima političkih stranaka i članom 2. Pravilnika o 

administrativnim procedurama pregleda, kontrole i revizije finansijskih izvještaja političkih stranaka. 

Zbog činjenice da se revizija obavlja provjerama na bazi uzorka i da postoje ograničenja u 

računovodstvenom sistemu i sistemu internih kontrola, postoji mogućnost da pojedine materijalno 

značajne greške ne budu otkrivene. 

Prema podacima iz korigovanog godišnjeg finansijskog izvještaja Politička organizacija Narod i pravda 

se finansirala iz slјedećih izvora1:       

 

 

 

 

 

 

 

 

 

 

 

 

 

 

 

U korigovanom gоdišnjеm finаnsiјskоm izvјеštајu, politička strаnkа је iskаzаla rаshоdе u ukupnom 

iznosu od 1.634.962,83 KM2. 

 

2. PRЕDSТАVLJАNJЕ PОLIТIČKЕ SТRАNKЕ  

 

Naziv političke stranke je Politička organizacija Narod i pravda.  

Politička organizacija Narod i pravda upisana je u registar kod Općinskog suda u Sarajevu, Rješenjem 

broj: 065-0-FI-18-000004 od 02.04.2018. godine, sa sjedištem u ulici Skenderija broj 5. Rješenjem 

Općinskog suda u Sarajevu broj: 065-0-F1-19-000003 od 08.07.2019. godine i Rješenjem broj: 065-0-F1-

25-000004 od 01.12.2025. godine, izvršene su promjene sjedišta stranke. 

Sjedište stranke je u Sarajevu, ul. Zmaja od Bosne br. 13.  

Lice ovlašteno zа predstavljanje i zаstupаnjе strаnkе je Elmedin Konaković, predsjednik stranke. 

Licе ovlašteno zа pоdnоšеnjе finаnsiјskih izvјеštаја zа 2022. gоdinu je Vernes Mulić, sekretar stranke. 

Prema podacima iz godišnjeg finansijskog izvještaja za 2022. godinu Politička organizacija Narod i 

pravda ima sljedeću organizacionu strukturu:  

- Centralni ured stranke u Sarajevu i 

 
1 Podaci iz korigovanog obrasca 3 (izvori finansiranja) godišnjeg finansijskog izvještaja za 2022. godinu, koji je Centralnoj 

izbornoj komisiji Bosne i Hercegovine dostavljen dana 05.12.2025. godine. 
2 Podaci iz korigovanog obrasca 4 (rashodi političke stranke) godišnjeg finansijskog izvještaja za 2022. godinu, koji je 

Centralnoj izbornoj komisiji Bosne i Hercegovine dostavljen dana 05.12.2025. godine. 

R/B Izvori finansiranja 
Iznоs  

(KМ) 

Struktura 

 (%) 

1. Članarina 33.892,45 3,08 

2. Prilozi fizičkih lica ( 3-a ) 305.330,40 27,72 

3. Prilozi pravnih lica ( 3-b ) 23.700,00 2,15 

4. Prihodi od imovine ( 3-c ) 0,00 0,00 

5. 
Prihodi od dobiti preduzeća u vlasništvu 

političke  stranke ( 3-d ) 
0,00 0,00 

6. Prihodi od poklona ( 3-e ) 14.615,04 1,33 

7. Prihodi iz budžeta ( 3-f ) 723.935,87 65,72 

8. Prihodi od propagande ( 3-g ) 0,00 0,00 

I Ukupni prihodi (1-8) 1.101.473,76 100,00 

II Ostali prihodi i drugo 0,00 0,00 

          Izvori finansiranja (I+II) 1.101.473,76 100,00 

- 58 gradskih i općinskih organizacija. 

3. ОPIS REVIZIJE 

 

Prеdmеt revizije је gоdišnji finаnsiјski izvјеštај Političke organizacije Narod i pravda za 2022. godinu i 

finansijski izvještaj za period od dana podnošenja prijave za ovjeru za izbore do dana ovjere rezultata 

Općih izbora, održanih 2022. godine, i to sljedećih organizacionih dijelova: 

- Centralni ured u Sarajevu,  

- Odbor Srebrenik i 

- Odbor Ilidža. 

Cilј revizije je da se na osnovu provedenih revizijskih procedura pribave revizijski dokazi, koji će 

revizoru omogućiti da izrazi mišljenje o tome da li je Politička organizacija Narod i pravda u izvještajnom 

periodu postupala u skladu sa odredbama Zakona o finansiranju političkih stranaka i odredbama člana 

15.10 Izbornog zakona BiH.  

Obim revizije finansijskih izvještaja Političke organizacije Narod i pravda obuhvata kontrolu finansijske 

dokumentacije i provođenje analitičkih procedura radi utvrđivanja usklađenosti podataka koje je stranka 

iskazala u finansijskom izvještaju sa odredbama Zakona o finansiranju političkih stranaka, odnosno 

usklađenosti izvora finansiranja i načina trošenja sredstava, sa posebnim naglaskom na priloge fizičkih i 

pravnih lica, prihode iz budžeta i troškove izborne kampanje.   

4. PRЕТHОDNЕ KОNТRОLЕ I RЕVIZIЈЕ 

Služba za reviziju je izvršila reviziju i pregled finansijskih izvještaja Političke organizacije Narod i 

pravda u periodu od 2018. do 2021. godine nakon čega su izdati izvještaji o reviziji, odnosni izvještaji o 

pregledu sa mišljenjem revizora, nalazima revizije i preporukama političkoj stranci.  

Nakon izvršenog pregleda godišnjeg finansijskog izvještaja za 2021. godinu, Služba za reviziju je izdala 

Izvještaj o pregledu sa mišlјenjem revizora, nalazima revizije i preporukama stranci: da program utroška 

sredstava sačinjava na način da se osigura potpuna transparentnost planiranog trošenja sredstava i da 

finansijska sredstva obezbijeđena za finansiranje stranke koristi u skladu sa utvrđenim programom 

utroška sredstava, da poslovne knjige vodi u skladu sa računovodstvenim propisima, odnosno da 

uspostavi blagovremene i potpune evidencije o novčanim tokovima, prihodima, rahodima i obavezama 

stranke, da finаnsiјskе izvјеštаје kоје pоdnоsi Cеntrаlnој izbоrnој kоmisiјi BiH pоpunjаvа u sklаdu sа 

njenim podzakonskim aktima, da za izbornu kampanju ne troši sredstva iznad zakonom utvrđenog limita i 

da uredi izvještavanje o gotovinskim transakcijama putem blagajne u skladu sa važećim propisima i 

principima blagajničkog poslovanja. 

Nerealizovane preporuke: 

Na osnovu uočenih nedostataka u godišnjem finansijskom izvještaju za 2022. godinu, utvrđeno je da 

Politička organizacija Narod i pravda nije ispoštovala sve preporuke revizije.  

5. NАLАZI  I PREPORUKE 

5.1 NALAZI 

a) Politička organizacija Narod i pravda prekršila je odredbe člana 4. stav (1)3 Zakona o 

finansiranju političkih stranaka.  

Politička stranka je u korigovanom godišnjem finansijskom izvještaju za 2022. godinu iskazala 

rashode u ukupnom iznosu od 1.634.962,83 KM.  

 
3 Prema odredbama člana 4. stav (1) Zakona o finansiranju političkih stranaka, finansijska sredstva iz člana 3. stav (1) 

navedenog Zakona stranka može koristiti isklјučivo za ostvarivanje cilјeva utvrđenih svojim programom i statutom. 

Politička stranka je Programom utroška sredstava za 2022. godinu, koji je Centralnoj izbornoj 

komisiji Bosne i Hercegovine dostavljen 01.04.2022. godine ukupne troškove planirala u iznosu od 

1.716.750,00 KM, kako slijedi: troškove za finansiranje redovnih aktivnosti (režijsko-administrativne 

troškove) u iznosu od 1.016.750,00 KM i troškove izborne kampanje za Opće izbore 2022. godine u 

iznosu od 700.000,00 KM. 

Stranka je 30.09.2022. godine dostavila rebalans Programa utroška sredstava za 2022. godinu, 

navodeći da je Predsjedništvo stranke donijelo odluku o rebalansu utroška sredstava za 2022. godinu 

zbog  promjena cijena na tržištu, novih okolnosti u predizbornom periodu, te promjena u organizaciji 

stranke. Rebalansom plana predviđeni su troškovi u iznosu od 2.421.680,00 KM, i to: 1.041.680,00 

KM za troškove finansiranja redovnih aktivnosti (režijsko-administrativne troškove) i 1.380.000,00 

KM za troškove izborne kampanje za Opće izbore 2022. godine. 

Obzirom da je Predsjedništvo političke organizacije Narod i pravda, rebalans Programa utroška 

sredstava za 2022. godinu donijelo u periodu izborne kampanje, tačnije 17.09.2022. godine, te da je 

isti Centralnoj izbornoj komisiji Bosne i Hercegovine dostavljen dana 30.09.2022. godine, nakon što 

je većina troškova izborne kampanje nastala, isti nije uzet u razmatranje prilikom kontrole utroška 

sredstava. 

Takođe, politička stranka je u postupku revizije aktom broj: 22-NIP-03/23 od 23.03.2023. godine 

dostavila pojašnjenja prekoračenja određenih stavki Programa utroška sredstava za 2022. godinu. 

Nakon analize pojašnjenja, utvrđeno je da dostavljena pojašnjenja ne pružaju objektivno opravdanje 

za nastala prekoračenja niti otklanjaju utvrđene nepravilnosti.  

Uvidom u Program utroška sredstava za 2022. godinu, koji je Centralnoj izbornoj komisiji Bosne i 

Hercegovine dostavljen 01.04.2022. godine, utvrđeno je da je Politička organizacija Narod i pravda 

utrošila sredstva u iznosu od 393.045,74 KM mimo programa utroška sredstava, kako slijedi: 

(1) Politička stranka je planirane troškove za finansiranje redovnih aktivnosti (režijsko-

administrativne troškove) prekoračila za 73.089,77 KM, i to: planirane troškove goriva za 

9.515,00 KM, planirani otpis auto guma datih u upotrebu za 40,00 KM, troškove električne 

energije za 1.167,95 KM, troškove interneta za 2.366,22 KM, troškove zakupa poslovnih prostora 

za 13.367,21 KM, troškove najma kopir aparata za 264,94 KM, troškove zakupa opreme za 

15.090,10 KM, troškove brendiranja za 8.512,67 KM, troškove stručnog obrazovanja i seminara 

za 7.216,15 KM, troškove zaštitara za 1.192,70 KM, troškove reprezentacije za 5.703,08 KM, 

troškove komunalne takse za 805,64 KM, troškove dnevnica i putnih troškova za 511,39 KM, 

troškove putarine za 477,90 KM, troškove usluga za 3.919,90 KM, troškove grijanja za 828,08 

KM, troškove materijala za čišćenje, održavanje i zaštitu za 990,84 KM i troškove stipendija za 

1.120,00 KM.  

Politička organizacija Narod i pravda je u godišnjem finansijskom izvještaju iskazala troškove 

goriva u iznosu od 30.565,00 KM, otpis auto guma datih u upotrebu u iznosu od 340,00 KM, 

troškove električne energije u iznosu od 6.317,95 KM, troškove interneta u iznosu od 7.666,22 

KM, troškove zakupa poslovnih prostora u iznosu od 187.517,21 KM, troškove najma kopir 

aparata u iznosu od 2.814,94 KM, troškove zakupa opreme u iznosu od 23.640,10 KM, troškove 

brendiranja u iznosu od 15.012,67 KM, troškove stručnog obrazovanja i seminara u iznosu od 

37.216,15 KM, troškove zaštitara u iznosu od 2.492,70 KM, troškove reprezentacije u iznosu od 

93.453,08 KM, troškove komunalne takse u iznosu od 1.805,64 KM, troškove dnevnica i putnih 

troškova u iznosu od 4.011,39 KM, troškove putarine u iznosu od 1.477,90 KM, troškove usluga u 

iznosu od 4.919,90 KM, troškove grijanja u iznosu od 9.328,08 KM, troškove materijala za 

čišćenje, održavanje i zaštitu u iznosu od 1.990,84 KM i troškove stipendija u iznosu od 9.120,00 

KM. 

U programu utroška sredstava, politička stranka je troškove goriva planirala u iznosu od 21.050,00 

KM, otpis auto guma datih u upotrebu u iznosu od 300,00 KM, troškove električne energije u 

iznosu od 5.150,00 KM, troškove interneta u iznosu od 5.300,00 KM, troškove zakupa poslovnih 

prostora u iznosu od 174.150,00 KM, troškove najma kopir aparata u iznosu od 2.550,00 KM, 

troškove zakupa opreme u iznosu od 8.550,00 KM, troškove brendiranja u iznosu od 6.500,00 

KM, troškove stručnog obrazovanja i seminara u iznosu od 30.000,00 KM, troškove zaštitara u 

iznosu od 1.300,00 KM, troškove reprezentacije u iznosu od 87.750,00 KM, troškove komunalne 

takse u iznosu od 1.000,00 KM, troškove dnevnica i putnih troškova u iznosu od 3.500,00 KM, 

troškove putarine u iznosu od 1.000,00 KM, troškove usluga u iznosu od 1.000,00 KM, troškove 

grijanja u iznosu od 8.500,00 KM, troškove materijala za čišćenje, održavanje i zaštitu u iznosu od 

1.000,00 KM i troškove stipendija u iznosu od 8.000,00 KM. 

(2) Politička organizacija Narod i pravda je prekoračila planirane troškove izborne kampanje za Opće 

izbore 2022. godine za 319.955,97 KM, kako slijedi: 

-  Stranka je troškove štampanja plakata i plakatiranja planirala u iznosu od 200.000,00 KM. U 

godišnjem finansijskom izvještaju stranka je štampanja plakata i plakatiranja iskazala u iznosu 

od 473.755,93 KM, odnosno prekoračila je planarine troškove za 273.755,93 KM. 

-  Politička organizacija Narod i pravda je planirane troškove oglašavanja u štampanim i 

elektronskim medijima prekoračila za 18.300,00 KM. Stranka je ove troškove planirala u 

iznosu od 100.000,00 KM, dok je iste ostvarila u ukupnom iznosu od 118.300,00 KM. 

-  Stranka je troškove internet-oglašavanja planirala u iznosu od 10.000,00 KM. U korigovanom 

godišnjem finansijskom izvještaju, stranka je troškove internet-oglašavanja iskazala u iznosu 

od 37.900,04 KM, čime je planirane troškove internet-oglašavanja prekoračila za 27.900,04 

KM.   

S obzirom da je stranka finansijska sredstva u iznosu od 393.045,74 KM utrošila mimo utvrđenog 

Progrаma utrоškа srеdstаvа zа 2022. godinu, prekršila je odredbe člana 4. stav (1) Zakona o 

finansiranju političkih stranaka.    

b) Politička organizacija Narod i pravda je prekršila odredbe člana 5. stav (4) i člana 8. stav (1) 

Zakona o finansiranju političkih stranaka. 

Politička organizacija Narod i pravda u poslovnim knjigama i godišnjem finansijskom izvještaju nije 

iskazala nenovčane donacije po osnovu besplatnih objava na društvenoj mreži „Facebook“ tokom 

izborne kampanje za Opće izbore 2022. godine, besplatnog korištenja reklamnih površina 

(“billboard”, „bigboard“, “wallscape” i “led display”), besplatnog korištenja sala, dvorana i prostora 

javnih ustanova za održavanje predizbornih skupova i tribina tokom kampanje za Opće izbore 2022. 

godine, pruženih usluga po povoljnijim uslovima, te nenovčane donacije općina Hadžići, Ilijaš, Stari 

Grad Sarajevo i Novi Grad Sarajevo, što je suprotno odredbi člana 5. stav (4) Zakona o finansiranju 

političkih stranaka.  

Također, utvrđeno je da je stranka dio nenovčanih donacija ostvarila suprotno odredbi člana 8. stav 

(1) tačka a) i tačka g) Zakona o finansiranju političkih stranaka, tj. primila je nenovčane donacije 

Općine Centar i Općine Novi Grad i donaciju Političke organizacije „Zajedno za bolji Srebrenik“. 

(1) Kontrolom dostupnih podataka o oglašavanju na društvenoj mreži „Facebook“ utvrđeno je da su 

slјedeći oglašivači platili objave na ovoj društvenoj mreži u vrijednosti od 661,75 KM, i to: Dr. 

Denis Zvizdić u iznosu od 269,25 KM, Đemal Bilanović u iznosu od 192,30 KM, Damir 

Mulamehmedović u iznosu od 100,10 KM i Vedran Jakupović u iznosu od 100,10 KM.  

U postupku revizije politička stranka nije predočila dokumentaciju o oglašavanju na društvenoj 

mreži „Facebook“ od strane navedenih oglašivača.   

Politička stranka je imala obavezu da nenovčane donacije u iznosu od 661,75 KM evidentira u 

svojim poslovnim knjigama i iskaže u obrascu 3-e godišnjeg finansijskog izvještaja. 

(2) Uvidom u podatke o isticanju bilborda na Općim izborima 2022. godine, koje je dostavio 

„Transparency International BiH“, utvrđeno je da je Politička organizacija Narod i pravda tokom 

izborne kampanje 2022. godine koristila reklamne površine u: Sarajevu (11 „billboard”, 3 

„bigboard“ i 3 „led display“), Bihaću (2 „billboard”), Brezi (2 „billboard”), Bugojnu  (1 

„billboard”), Cazinu (1 „billboard” i 1 „led display“), Fojnici (1 „billboard”), Jablanici (1 

„wallscape”), Ključu (1 „billboard”), Konjicu (1 „billboard”), Tešnju (5 „billboard“) i Žepču (1 

„billboard“ i 1 „led display“), za koje politička stranka nema dokumentaciju. 

Činjenica da je „Transparency International BiH“ evidentirao reklamne površine na kojima se 

oglašavala stranka, a da stranka nema dokumentaciju o zakupu reklamnih površina na 35 

lokacija4, ukazuje da je stranka u toku predizborne kampanje besplatno koristila reklamne 

površine, odnosno da je ostvarila nenovčane donacije procijenjene vrijednosti od 43.000,00 KM5.  

S obzirom da stranka u poslovnim knjigama nije evidentirala i u finansijskom izvještaju nije 

prijavila nenovčane donacije, te da nije poznat identitet donatora, prekršene su odredbe člana 5. 

stav (4) i člana 8. stav (1) tačka e) Zakona o finansiranju političkih stranaka.  

(3) Pregledom podataka sa predizbornih skupova koji je dostavio „Transparency International BiH“ 

Centralnoj izbornoj komisiji Bosne i Hercegovine i dokumentacije o troškovima zakupa sala i 

dvorana, koje je u toku obavlјanja revizije predočila politička stranka, utvrđeno je da je politička 

stranka koristila sale, dvorane, prostore javnih ustanova i mjesnih zajednica za održavanje 

predizbornih skupova i tribina tokom kampanje za Opće izbore 2022. godine u Bihaću (Kulturni 

centar Bihać), Općini Novi Grad Sarajevo (Bulevar branilaca Dobrinje ispred sportske dvorane) i 

Općini Centar Sarajevo (Mjesna zajednica Koševo II). 

- Politička stranka je dostavila Izjavu kojom fizičko lice Jasmin Ademović potvrđuje da je 

održan skup u prostorijama Mjesne zajednice Koševo II, uz prethodno odobrenje Općine 

Centar, bez naknade. 

Politička stranka je dostavila Rješenje Općine Novi Grad broj: 02/04-27-9173/22 od 

30.08.2022. godine kojim se Političkoj organizaciji Narod i pravda odobrava zauzimanje javne 

površine za postavljanje bine za predizbornu kampanju dana 04.09.2022. godine na lokaciji 

Bulevar branilaca Dobrinje bb, bez naknade i Rješenje broj: 02/04-27-8949/22 od 29.08.2022. 

godine, kojim se političkoj stranci odobrava zauzimanje javne površine za postavljanje info 

stola za period 02.09.-30.09.2022. godine, bez naknade. 

Korištenjem prostorija Općine Centar (Mjesna zajednica Koševo II) dana 20.09.2022. godine, 

kao i korištenjem javnih površina Općine Novi Grad za postavljanje bine i info stolova, bez 

naknade, Politička organizacija Narod i pravda je ostvarila nenovčane donacije Općine Centar 

i Općine Novi Grad, koje su odredbama člana 8. stav (1) tačka a)6 Zakona o finansiranju 

političkih stranaka zabranjene. 
 

- Kako je navedeno, politička stranka je dostavila izjavu Jasmina Ademovića, kojom se 

potvrđuje da je predizborni skup održan u prostorijama Mjesne zajednice Koševo II, Općina 

Centar, bez naknade, kao i Azhara Sejarića, kojom se potvrđuje donacija sredstava u iznosu od 

250,00 KM za održavanje predizbornog skupa u Kulturnom centru Bihać, međutim, navedene 

nenovčane donacije politička stranka nije evidentirala u obrascu 3-e godišnjeg finansijskog 

izvještaja, čime je prekršila odredbe člana 5. stav (4) Zakona o finansiranju političkih stranaka. 

(4) Stranka u poslovnim knjigama nije evidentirala i u obrascu 3-e godišnjeg finansijskog izvještaja 

nije iskazala nenovčane donacije općina Hadžići, Ilijaš, Stari Grad Sarajevo i Novi Grad Sarajevo 

po osnovu korištenja poslovnog prostora, čime je prekršila odredbe člana 5. stav (4) Zakona o 

finansiranju političkih stranaka.  

 
4 Oglašavanje na slјedećim reklamnim površinama: 26 “billboard”, 1 “wallscape”, 3 „bigboard“ i 5 “led display”. 
5 Prilikom obračuna iznosa nenovčanih donacija uzeta je cijena zakupa reklamnih površina prema cjenovniku dobavlјača 

“Metromedia” d.o.o. Sarajevo za „billboard“ u iznosu 1.000,00 KM, „bigboard“ u iznosu od 3.000,00 KM, „wallscape“ u 

iznosu od 4.000,00 KM dok je za zakup „led display“ uzeta cijena od 800,00 KM prema podacima sa računa dobavlјača 

“Futura line” d.o.o. Konjic.  
6 Članom 8. stav (1) tačka a) Zakona o finansiranju političkih stranaka utvrđeno je da se finansiranje političkih stranaka 

zabranjuje organima uprave države BiH, entiteta, kantona, Brčko Distrikta BiH, te gradskim i općinskim organima. Stavom 

(2) istog člana propisano je da se zabrana iz stava (1) tačke a) ovog člana ne odnosi se na korištenje poslovnih prostorija, koje 

političke stranke koriste na osnovu odluke nadležnog organa. 

-  Aktom broj: 08-19-5-7782/2023 od 18.08.2023. godine, Općina Hadžići je dostavila podatke 

da Politička organizacija Narod i pravda koristi poslovni prostor u vlasništvu Općine Hadžići 

na adresi Hadželi br. 201, površine 10,00 m2, bez naknade. 

-  Uvidom u akt Općine Ilijaš broj: 04/1-16-2074/23 od 22.08.2023. godine, utvrđeno je da je 

Politička organizacija Narod i pravda u 2022. godini bez naknade koristila poslovni prostor u 

vlasništvu Općine Ilijaš koji se nalazi na adresi Ivana Franje Jukića br. 2, površine 20,00 m2. 

-  Rješenjem broj: 01-04-4-517/21 od 24.03.2021. godine, koje je dostavila politička stranka, 

Općina Stari Grad Sarajevo je dodijelila prostorije za rad u ulici Obala Kulina bana broj 24, 

Klubu vijećnika Naroda i pravde, bez naknade.  

-  Općina Novi Grad Sarajevo je aktom broj: 01-02-14114/23 od 15.08.2023. godine dostavila 

obavijest da politička stranka koristi poslovni prostor u vlasništvu Općine Novi Grad Sarajevo, 

u ulici Trg solidarnosti broj 15, i to tri kancelarije, bez plaćanja naknade. 

(5) Dobavljač „Europlakat BH“ d.o.o. Sarajevo je za zakup 140 površina (40 površina za „billboard“, 

dvije površine za „backlight“, 66 površina za „city light“ i 32 površine za „bus stajališta“) u 

periodu od 02.09.2022. do 02.10.2022. godine izdao fakturu br. 722-09/22 od 14.09.2022. godine 

u iznosu od 110.869,60 KM. Uvidom u ugovor o poslovnoj saradnji broj: 01-I-NIP/22 (D-

038/07/22) od 15.06.2022. godine, utvrđeno je da je dobavljač stranci odobrio rabat od 10 % na 

zakup 140 reklamnih površina, odnosno 11.086,96 KM.  

Na osnovu navedenog, utvrđeno je da je stranka ostvarila prilog pravnog lica „Europlakat BH“ 

d.o.o. Sarajevo u iznosu od 11.086,96 KM po osnovu pruženih usluga po povoljnijim uslovima, a 

koje nije evidentirala u poslovnim knjigama, niti iskazala u finansijskom izvještaju. 

(6) Politička organizacija Narod i pravda nije u godišnjem finansijskom izvještaju prijavila nenovčanu 

donaciju Političke organizacije „Zajedno za bolji Srebrenik“ u iznosu od 896,68 KM, čime je 

prekršila odredbe člana 5. stav (4) Zakona o finansiranju političkih stranaka. 

Pregledom godišnjeg finansijskog izvještaja Političke organizacije „Zajedno za bolji Srebrenik“ za 

2022. godinu, utvrđeno je da je navedena politička stranka u svojim poslovnim knjigama 

evidentirala fakturu/otpremnicu pravnog lica „Futura Multimedia“ d.o.o. Tuzla broj: 

FAKT/00546/22/1573 od 17.10.2022. godine u iznosu od 896,68 KM, za usluge oglašavanje 

Nihada Omerovića, kandidata političke organizacije Narod i pravda na Općim izborima 2022. 

godine na Google oglasima, tj. Politička organizacija „Zajedno za bolji Srebrenik“ utrošila je 

sredstava za finansiranje izborne kampanje Političke organizacije Narod i pravda.  

Politička organizacija „Zajedno za bolji Srebrenik“ se u toku 2022. godine finansirala sredstvima 

iz budžeta u ukupnom iznosu od 21.582,00 KM. 

S obzirom da je Politička organizacija Narod i pravda ostvarila nenovčanu donaciju Političke 

organizacije „Zajedno za bolji Srebrenik“ koja se u toku 2022. godine finansirala sredstvima iz 

budžeta, prekršene su odredbe člana 8. stav (1) tačka g) Zakona o finansiranju političkih stranaka. 

c) Politička organizacija Narod i pravda prekršila je odredbe člana 8. stav (6) Zakona o 

finansiranju političkih stranaka. 

Politička stranka je u obrascu 3-a (Prilozi fizičkih lica) prijavila prilog fizičkog lica Haris Topalović u 

iznosu od 200,00 KM.  

Uvidom u izvode sa transakcijskog računa utvrđeno je da je fizičko lice Haris Topalović političkoj 

stranci dana 27.05.2022. godine donirao sredstva u iznosu od 200,00 KM.  

Pored navedenog, dana 27.05.2022. godine, isto lice je uplatilo donacije u iznosu od 1.400,00 KM za 

sedam lica, kako slijedi: Šemso Imamović  u iznosu od 200,00 KM, Anida Skenderagić u iznosu od 

200,00 KM, Tarik Ćenanović u iznosu od 200,00 KM, Nermina Memić u iznosu od 200,00 KM, Edis 

Vreto u iznosu od 200,00 KM, Tarik Stambolić u iznosu od 200,00 KM i Edita Turković u iznosu od 

200,00 KM.  

Haris Topalović je dana 26.05.2022. godine uplatio donaciju i za Ajlu Milišić Pepić u iznosu od 

200,00 KM, dok je dana 31.05.2022. godine, Haris Topalović uplatio donacije u iznosu od 400,00 

KM za dva lica, Mirsad Madeško u iznosu od 200,00 KM i Nermin Muzur u iznosu od 200,00 KM.  

S obzirom na to da su prilozi za više lica uplaćeni posredstvom trećeg lica, politička stranka je 

postupila suprotno odredbi člana 8. stav (6) Zakona o finansiranju političkih stranaka, tj. primila je 

zabranjene donacije u iznosu od 2.000,00 KM.  

d) Politička organizacija Narod i pravda prekršila je odredbe člаnа 11. stav (1) i stav (2), člana 12. 

stav (1), stav (3) i stav (4) Zakona o finansiranju političkih stranaka i člana 15.1 stav (1) 

Izbornog zakona Bosne i Hercegovine. 

Revizijom finansijskih izvještaja utvrđeno je da Politička organizacija Narod i pravda nije u 

pоslоvnim knjigаmа uspostavila pravilne i potpune еvidеncije o novčanim sredstvima, prihodima, 

rashodima i obavezama, niti je uspostavila interne kontrole nad nižim organizacionim dijelovima 

političke stranke radi sprečavanja pogrešnog evidentiranja prihoda i rashoda, te оbrаscе godišnjeg 

finansijskog izvještaja za 2022. godinu nije popunila u skladu sa odredbama Pravilnika o godišnjim 

finansijskim izvještajima političkih stranaka (u dalјem tekstu: Pravilnik), čime su prekršene odredbe 

člana 11. stav (1) i stav (2) i člana 12. stav (1) i stav (4) Zakona o finansiranju političkih stranaka.  

(1) Politička organizacija Narod i pravda nije vodila poslovne knjige u skladu sa računovodstvenim 

propisima i praksom.  

-  Politička organizacija Narod i pravda nije vršila redovni godišnji popis svoje imovine i 

obaveza, a što je bila obavezna po Zakonu o računovodstvu i reviziji Federacije Bosne i 

Hercegovine. U postupku revizije, politička stranka je dostavila Izjavu broj: 17-NIP-02/25 od 

24.02.2025. godine, kojom potvrđuje da nije izvršila popis imovine i obaveza na dan 

31.12.2022. godine, kao ni na dan 31.12.2023. godine. 

-  U postupku revizije utvrđeno je da stranka nema pravilnik o računovodstvu, niti pravilnik o 

internim kontrolama nad nižim organizacionim dijelovima političke stranke radi sprečavanja 

pogrešnog evidentiranja prihoda i rashoda, te zloupotrebe finansijskih sredstava, a što je bila 

obavezna u skladu sa odredbama člana 11. stav (2) Zakona o finansiranju političkih stranaka. 

(2) U obrascu 2 (Pregled prometa svih transakcijskih računa stranke) godišnjeg finansijskog 

izvještaja, politička stranka nije iskazala tačne podatke o prometu ostvarenom putem 

transakcijskih računa stranke kod Raiffeisen banke d.d. broj: 1610000197720058 i 

1610000197720155 i transakcijskih računa stranke kod ASA banke d.d. broj: 1346101003780458 

i 1346101003843508, čime je prekršila odredbe člana 11. Pravilnika. 

1.  U obrascu 2 godišnjeg finansijskog izvještaja politička stranka je iskazala transakcijski račun 

Centralnog ureda broj: 1610000197720058 otvoren kod Raiffeisen banke d.d. sa sljedećim 

stanjem i prometom: početno stanje u iznosu od 596,33 KM, ukupan promet ulaza u iznosu od 

720.836,76 KM, ukupan promet izlaza u iznosu od 699.575,07 KM i stanje na dan 31.12.2022. 

godine u iznosu od 21.858,02 KM. Uvidom u izvode sa ovog transakcijskog računa, utvrđeno 

je da je početno stanje na dan 01.01.2022. godine iznosilo 596,33 KM, ukupan promet ulaza 

726.607,92 KM, ukupan promet izlaza 705.376,07 KM, te stanje na dan 31.12.2022. godine 

21.828,18 KM.  

2.  Stranka je u obrascu 2 iskazala transakcijski račun Centralnog ureda broj: 1610000197720155 

kod Raiffeisen banke d.d. sa slјedećim podacima o stanju i prometu: početno stanje u iznosu 

od 159,11 KM, ukupan promet ulaza u iznosu od 369.770,00 KM, ukupan promet izlaza u 

iznosu od 365.606,99 KM i stanje na dan 31.12.2022. godine u iznosu od 4.322,12 KM. 

Uvidom u izvode sa transakcijskog računa utvrđeno je da je početno stanje iznosilo 159,11 

KM, ukupan promet ulaza 421.546,50 KM, ukupan promet izlaza 417.383,49 KM i stanje na 

dan 31.12.2022. godine 4.322,12 KM. 

3.  Politička stranka je u obrascu 2 iskazala transakcijski račun Centralnog ureda broj: 

1346101003780458 kod ASA banke d.d sa sljedećim stanjem i prometom: početno stanje u 



 11 

iznosu od 12.875,98 KM, ukupan promet ulaza u iznosu od 391.633,06 KM, ukupan promet 

izlaza u iznosu od 396.339,04 KM i stanje na dan 31.12.2022. godine u iznosu od 8.170,00 

KM. Prema podacima iz izvoda sa ovog transakcijskog računa, početno stanje na dan 

01.01.2022. godine iznosilo je 12.875,98 KM, ukupan promet ulaza 399.324,56 KM, ukupan 

promet izlaza 404.030,54 KM, a stanje na dan 31.12.2022. godine iznosilo je 8.170,00 KM.  

4.  U obrascu 2 godišnjeg finansijskog izvještaja politička stranka je iskazala transakcijski račun 

Općinskog odbora Centar broj: 1346101003843508 otvoren kod ASA banke d.d. sa sljedećim 

stanjem i prometom: početno stanje u iznosu od 1.177,93 KM, ukupan promet ulaza u iznosu 

od 70.215,24 KM, ukupan promet izlaza u iznosu od 71.364,35 KM i stanje na dan 

31.12.2022. godine u iznosu od 28,82 KM, dok je uvidom u izvode sa ovog transakcijskog 

računa utvrđeno da je početno stanje na dan 01.01.2022. godine iznosilo 1.177,93 KM, ukupan 

promet ulaza 70.860,24 KM, ukupan promet izlaza 72.009,35 KM, te stanje na dan 

31.12.2022. godine 28,82 KM. 

(3) Politička stranka nije vodila pravilne evidencije o poslovanju gotovim novcem, niti je u obrascu 

2.1 (pregled stanja blagajne) iskazala tačne podatke o prometu, čime je prekršila odredbe člana 12. 

Pravilnika. 

-  Kontrolom blagajničkih izvještaja Centralnog ureda stranke, utvrđeno je da blagajnički 

izvještaji nisu vođeni u skladu sa propisima o blagajničkom poslovanju, te da pojedine isplate 

nisu vršene na osnovu validne dokumentacije. 

Naime, uvidom u blagajničku dokumentaciju političke stranke, utvrđeno je da se blagajnički 

izvještaji ne vode na dnevnom nivou, već na mjesečnom nivou. Dnevnici blagajne su sačinjeni 

na zadnji dan u mjesecu i na istima je navedeno da su uplate blagajničkog maksimuma u 

blagajnu i sve isplate iz blagajne izvršene upravo tog posljednjeg dana u mjesecu. Na taj način 

nije osigurano pravovremeno evidentiranje gotovinskih transakcija, niti svakodnevno 

usklađivanje stvarnog stanja gotovine s knjigovodstvenim evidencijama. 

Na dostavljenim računima nije naznačena svrha troška, niti su računi ovjereni za knjiženje i 

plaćanje. Troškovi goriva i putarine su isplaćivani pojedinim općinskim/gradskim odborima, 

iako je stranka imala vozilo u zakupu samo za potrebe Centralnog ureda stranke. 

Također, utvrđeno je da su pojedini troškovi (gorivo, konzumacija jela i pića, hemijsko 

čišćenje) evidentirani i plaćeni u mjesecima koji ne odgovaraju datumu izdavanja računa, te da 

su u pojedinim slučajevima refundirani i računi iz prethodne godine. 

Pored navedenog, primljene donacije i članarine u gotovini politička stranka nije evidentirala 

kao uplate sredstava u blagajnu, niti je njihov polog na transakcijski račun evidentirala kao 

isplate sredstava iz blagajne.  

-  Politička organizacija Narod i pravda nije vodila evidencije o poslovanju gotovim novcem u 

Odboru Srebrenik i Odboru Tešanj. Politička stranka je prikupljala članarine u gotovom 

novcu, te je prijem članarine evidentirala na obrascu za evidenciju članarina, bez evidentiranja 

kroz dnevnik blagajne. Pored navedenog, uvidom u obrasce za evidenciju članarine Odbora 

Srebrenik i Odbora Tešanj, utvrđeno je da iste ne sadrže adresu i mjesto prebivališta, što je 

suprotno odredbi člana 6. Pravilnika7. 

(4) Politička organizacija Narod i pravda nije u godišnjem finansijskom izvještaju iskazala tačne 

podatke o svojim prihodima, čime je prekršila odredbe člana 13. i  14. Pravilnika.  

 
7 U skladu sa odredbama iz člana 6. Pravilnika, politička stranka je dužna svakom fizičkom i pravnom licu od kojeg 

je primila članarinu ili prilog izdati potvrdu u kojoj su sadržani slјedeći podaci: naziv političke stranke, serijski broj 

potvrde, ukupan iznos članarine/priloga, ime i prezime/naziv donatora, broj ličnog dokumenta/identifikacioni broj 

donatora, adresa i mjesto prebivališta/sjedišta donatora, datum uplate, datum izdavanja potvrde i potpis ovlaštenog 

lica. 

-  Politička stranka je u korigovanom obrascu 3 (Izvori finansiranja) godišnjeg finansijskog 

izvještaja iskazala prihode u ukupnom iznosu od 1.101.473,76 KM, što je za 19.615,04 KM 

više u odnosu na prihode iskazane u Bilansu uspjeha i poslovnim knjigama. 

-  Politička stranka u poslovnim knjigama nije uspostavila pravilne evidencije o članarinama. 

1. Politička stranka je na analitičkoj kartici konta 41000-Prihodi od članarine za 

Centralni ured evidentirala pologe pazara u ukupnom iznosu od 4.600,00 KM, a da nije 

navela podatke o članovima od kojih je naplatila članarinu.  

Tako su dana 06.06.2022.godine na transakcijski račun uplaćena sredstva u iznosu od 

380,00 KM, što je na kontu 41000-prihodi od članarine za Centralni ured evidentirano 

kao polog pazara u ukupnom iznosu od 380,00 KM. Uvidom u primitke koje je 

politička stranka u postupku revizije predočila, utvrđeno je da su sljedeće lica uplatila 

članarinu: Kemal Ademović u iznosu od 120,00 KM, Ibrahim Dervišević u iznosu od 

110,00 KM, Nedžad Ćosović u iznosu od 100,00 KM i Nihad Kamenjaš u iznosu od 

50,00 KM. 

Politička stranka je članarine Bisere Hećo u iznosu od 1.200,00 KM, Fadila Kljaho u 

iznosu od 1.200,00 KM, Razije Kljaho u iznosu od 1.200,00 KM i Sanjina Dizdarevića 

u iznosu od 500,00 KM, evidentirala kao polog pazara u iznosu od 4.100,00 KM. 

Primljenu članarinu Esada Ramića u iznosu od 120,00 KM politička stranka je 

evidentirala kao polog pazara u iznosu od 120,00 KM. 

2. U godišnjem finansijskom izvještaju, politička stranka je iskazala prihode od članarine 

Odbora Ilidža u iznosu od 2.204,00 KM. Uvidom u poslovne knjige stranke, na kontu 

41000-prihodi od članarine Odbora Ilidža evidentirani su prihodi od članarine u iznosu 

od 1.484,00 KM. Također, uvidom u obrasce za evidenciju članarine utvrđeno je da 

iste ne sadrže adresu i mjesto prebivališta fizičkog lica, člana stranke. 

-  Kontrolom iskazanih priloga fizičkih lica utvrđeno je da politička stranka nije uspostavila 

pravilne evidencije o prilozima fizičkih lica.  

Podaci o ukupnim prilozima fizičkih lica iz godišnjeg finansijskog izvještaja ne odgovaraju 

podacima iz poslovnih knjiga i Bilansa uspjeha za 2022. godinu. Politička stranka je iskazala 

priloge fizičkih lica u iznosu od 305.330,40 KM. Uvidom u poslovne knjige stranke, na kontu 

41800-prihodi od donacija-fizička lica, evidentirani su prilozi fizičkih lica u iznosu od 

306.355,85 KM. 

Isto tako, u godišnjem finansijskom izvještaju politička stranka je iskazala priloge fizičkih lica 

Centralnog ureda u iznosu od 294.742,40 KM. U poslovnim knjigama, na kontu 41800-

prihodi od donacija-fizička lica evidentirani su prilozi fizičkih lica Centralnog ureda u iznosu 

od 296.560,85 KM. 

1. Uvidom u poslovne knjige i izvode sa transakcijskih računa utvrđeno je da je politička 

stranka položila novčana sredstva po osnovu primljenih priloga u gotovom novcu od 

fizičkih lica u ukupnom iznosu od 15.700,00 KM8.  

Stranka je u gotovom novcu primila priloge sljedećih fizičkih lica: Kemala Ademovića u 

iznosu od 1.200,00 KM, Omera Bekrića u iznosu od 1.000,00 KM, Elmedina Konakovića 

u iznosu od 4.500,00 KM, Izema Hajdarevića u iznosi od 2.000,00 KM, Ramiza Turulje u 

iznosu od 3.500,00 KM, Silvija Kristića u iznosu od 3.500,00 KM i Amera Ismića u iznosu 

od 5.000,00 KM. Stranka, međutim, primljene priloge u gotovom novcu nije evidentirala u 

blagajni političke stranke, tj. prilozi nisu evidentirani putem naloga naplate, već na obrascu 

za evidenciju članarina.   

2. U godišnjem finansijskom izvještaju politička stranka je iskazala prilog fizičkog lica 

Benarisa Dedića za odbor Ilidža u iznosu od 500,00 KM. Potvrda o primitku članarine za 

navedeno lice ne sadrži broj ličnog dokumenta, već je naveden jedinstveni matični broj. 

 
8 Polog pazara u iznosima od 200,00 KM, 1.000,00 KM, 4.500,00 KM, 3.000,00 KM i 7.000,00 KM. 

3. Centralna izborna komisija Bosne i Hercegovine je, postupajući u skladu sa članom 14. 

stav (1) Zakona o finansiranju političkih stranaka, uputila zahtjev donatorima Političke 

organizacije Narod i pravda radi provjere tačnosti podataka o uplaćenim novčanim 

prilozima iskazanim u godišnjem finansijskom izvještaju, kojim su donatori pozvani da 

dostave podatke o tome da li su u 2022. godini izvršili uplatu priloga navedenoj političkoj 

stranci, uz navođenje iznosa i datuma uplate. 

Na upućenih 28 zahtjeva, odgovor su dostavila 23 donatora političke stranke. Uvidom u 

pristigle odgovore utvrđeno je da u 20 izjava donatora, iznosi odgovaraju iznosima 

navedenim u potvrdama o primljenim prilozima koje je politička stranka izdala 

donatorima, kao i podacima iz godišnjeg finansijskog izvještaja. 

Uvidom u pristigle izjave donatora i uporedbom sa podacima iz godišnjeg finansijskog 

izvještaja političke stranke, utvrđeno je da tri izjave donatora ne odgovaraju iznosima 

prijavljenim u izvještaju.  

Podaci o prilogu Enisa Bogilovića koje je politička stranka iskazala u finansijskom 

izvještaju se razlikuju za 2.892,00 KM u odnosu na podatke iz izjave. U godišnjem 

finansijskom izvještaju politička stranka je navela da je Enis Bogilović donirao sredstva u 

iznosu od 5.892,00 KM. Enis Bogilović je u izjavi koju je dostavio Centralnoj izbornoj 

komisiji BiH naveo da stranci dao prilog u iznosu od 3.000,00 KM.  

Senad Redžović je u izjavi je naveo da je političkoj stranci dao prilog u iznosu od 3.000,00 

KM, dok je u izvještaju politička stranka iskazala prilog u iznos od 5.000,00 KM.  

U godišnjem finansijskom izvještaju politička stranka je iskazala prilog Alema Hodžića u 

iznosu od 2.030,00 KM. Alem Hodžić je u izjavi naveo da je političkoj stranci donirao 

sredstva u iznosu od 1.530,00 KM.  

Nakon preliminarnog izvještaja, politička stranka je dostavila Izjave fizičkih lica Enisa 

Bogilovića, Senada Redžovića i Alema Hodžića kojima izjavljuju da su zbog dužeg 

proteka vremena od uplaćenih priloga, u prvobitnim izjavama iskazali pogrešne iznose, te 

su u izjavama naveli iznose koji odgovaraju iznosima prijavljenim u godišnjem 

finansijskom izvještaju. 

(5) U godišnjem finansijskom izvještaju politička stranka je iskazala priloge pravnih lica u iznosu od 

23.700,00 KM.  

U poslovnim knjigama, na kontu 41804-prihodi od donacija-pravna lica evidentirani su prilozi 

pravnih lica u iznosu od 18.700,00 KM. Na navedenom kontu je evidentiran povrat donacije 

pravnom licu Relax Tours u iznosu od 5.000,00 KM, na način da je storniran prihod na potražnoj 

strani konta 41804-prihodi od donacija-pravna lica, čime su prihodi iskazani u manjem iznosu za 

5.000,00 KM. 

Također, politička stranka u obrascu 3-b (Prilozi pravnih lica) nije navela sjedište pravnih lica-

donatora političke stranke, čime je prekršila odredbe člana 15. Pravilnika. U skladu sa važećim 

propisima sjedište je sastavni dio naziva svakog pravog lica. 

(6) U obrascu 3 (Izvori finansiranja) i 3-e (Nenovčane donacije i računi koje stranka nije imala 

obavezu da plati) godišnjeg finansijskog izvještaja stranka nije iskazala nenovčane donacije po 

osnovu besplatnih objava na društvenoj mreži „Facebook“ tokom izborne kampanje za Opće 

izbore 2022. godine u iznosu od 661,75 KM9, besplatnog korištenja reklamnih površina 

(“billboard”, „bigboard“, “wallscape” i “led display”) u iznosu od 43.000,00 KM10 , besplatnog 

korištenja sala, dvorana, prostora javnih ustanova i mjesnih zajednica za održavanje predizbornih 

skupova i tribina tokom kampanje za Opće izbore 2022. godine u Bihaću (Kulturni centar Bihać), 

Općini Novi Grad Sarajevo (Bulevar branilaca Dobrinje ispred sportske dvorane) i Općini Centar 

Sarajevo (Mjesna zajednica Koševo II), nenovčanu donaciju pravnog lica „Europlakat BH“ d.o.o. 

 
9 Detaljnije pod b) tačka (1). 
10 Detaljnije pod b) tačka (2). 

Sarajevo u iznosu od 11.086,96 KM po osnovu pruženih usluga po povoljnijim uslovima, 

nenovčane donacije Općine Hadžići, Općine Ilijaš, Općine Stari Grad Sarajevo i Općine Novi 

Grad Sarajevo po osnovu besplatnog korištenja poslovnih prostorija, te nenovčanu donaciju 

Političke organizacije „Zajedno za bolji Srebrenik“11, čime je prekršila odredbe člana 13. i 18. 

Pravilnika.  

-  Nakon što je Služba za reviziju političkoj stranci dostavila Preliminarni izvještaj o reviziji 

godišnjeg finansijskog izvještaja za 2022. godinu sa nalazima revizije, stranka je dostavila 

izjave fizičkih lica Mufida Tokića, Elvedine Vugić, Amre Babić, Vernese Mulić Bešlije, 

Elvisa Vrete, Farisa Gariba, Dženane Subašić, Aleksandra Aničića, Jasmina Ademovića, 

Mesuda Ajanovića, Almira Kardaša, Eldara Avdibašića, Ajle Milišić Pepić, Enisa Čavčića i 

Amela Duharkića, kojima navedena lica izjavljuju da su izvršila plaćanje troškova oglašavanja 

na društvenoj mreži „Facebook“.  

Politička stranka je izvršila korekcije obrasca 3-e (Nenovčane donacije i računi koje politička 

stranka nije imala obavezu platiti) godišnjeg finansijskog izvještaja i prijavila nenovčane 

donacije navedenih lica, međutim, politička stranka navedene donacije nije evidentirala u 

svojim poslovnim knjigama. 

Politička stranka nije dostavila izjave niti dokumentaciju za oglašivače koji su platili objave na 

društvenoj mreži „Facebook“ u vrijednosti od 661,75 KM, i to: Dr. Denis Zvizdić u iznosu od 

269,25 KM, Đemal Bilanović u iznosu od 192,30 KM, Damir Mulamehmedović u iznosu od 

100,10 KM i Vedran Jakupović u iznosu od 100,10 KM. 

-  Politička organizacija Narod i pravda dostavila je izjave o nenovčanim donacijama koje se 

odnose na korištenje prostora za održavanje predizbornih skupova, i to: Mesuda Ajanovića za 

korištenje kino sale Centra za kulturu, sport i informisanje Olovo u iznosu od 200,00 KM, 

Izena Hajdarevića za korištenje prostora Bosanskog kulturnog centra Živinice u iznosu od 

200,00 KM, Azhara Sejarića za zakup sale Domu kulture u Ključu u iznosu od 150,00 KM, te 

za korištenje sale u Kulturnom centru Bihać u iznosu od 250,00 KM. Uz dostavljene izjave, 

nisu dostavljeni dokazi i dokumentacija koja bi potvrdila da su navedene uplate stvarno 

izvršene, niti je politička stranka navedene nenovčane donacije evidentirala u poslovnim 

knjigama. 

(7) Uvidom u potvrde o primlјenim prilozima Centralnog ureda stranke koje je stranka izdala fizičkim 

licima, utvrđeno je da potvrde ne sadrže datum uplate priloga, što je suprotno odredbi člana 6. 

Pravilnika. 

(8) Politička organizacija Narod i pravda nije u godišnjem finansijskom izvještaju iskazala potpune i 

pravilne podatke o svojim rashodima, te je pojedine troškove nastale ranijih godina evidentirala 

kao troškove tekućeg perioda, čime je prekršila odredbe člana 21, 22. i 23. Pravilnika.  

-  Podaci o troškovima koje je stranka iskazala u godišnjem finansijskom izvještaju ne 

odgovaraju podacima iz poslovnih knjiga političke stranke. U korigovanom godišnjem 

finansijskom izvještaju, politička stranka je iskazala troškove u ukupnom iznosu od 

1.634.962,83 KM. Uvidom u poslovne knjige stranke, utvrđeno je da su evidentirani troškovi 

u ukupnom iznosu od 1.623.262,71 KM, što je za 11.700,12 KM manje u odnosu na troškove 

iskazane u godišnjem finansijskom izvještaju. 

-  Uvidom u poslovne knjige političke stranke, utvrđeno je da politička stranka nije uspostavila 

evidenciju o troškovima zakupnine poslovnih prostora po organizacionim odborima. Troškovi 

zakupnina evidentirani su zbirno, bez analitičkog pregleda po odborima koji koriste poslovne 

prostore, čime nije omogućeno praćenje stvarnih rashoda po organizacionim odborima.  

Također, utvrđeno je da je stranka zaduženja za zakupnine evidentirala zbirno u godišnjem 

iznosu na kontu 30020-Dobavljači fizička lica-građani, dok su plaćanja evidentirana 

pojedinačno. Na taj način nije osigurano pravilno vremensko razgraničenje rashoda niti 

usklađivanje između zaduženja i izvršenih plaćanja.  

 
11 Detaljnije u nalazu pod b) 

-  Kontrolom poslovnih knjiga političke stranke, utvrđeno je da je politička stranka pojedine 

troškove zakupnine nastale prethodne godine evidentirala kao troškove tekućeg perioda. Isto 

tako, politička stranka pojedine troškove zakupnine iz tekućeg perioda nije evidentirala u 

poslovnim knjigama u 2022. godini.  

Politička stranka je troškove zakupnine poslovnih prostora u Bihaću, Ključu, Sanskom Mostu, 

Velikoj Kladuši, Srebreniku, Goraždu, Bugojnu, Donjem Vakufu, Jajcu, Novom Travniku, 

Brezi, Visokom, Zavidovićima, Zenici, Bijeljini, Gornjem Vakufu, Doboj Istoku, Kladnju, 

Konjicu, Žepču, Konjević Polju, Zvorniku, Srebrenici, Mostaru, Varešu, Gračanici, Bratuncu, 

Olovu, Prijedoru i Brčko Distriktu BiH nastale u 2021. godini knjižila kao trošak tekućeg 

perioda. 

Takođe, za gore navedene organizacione dijelove12, politička stranka pojedine troškove 

zakupnine poslovnih prostora iz tekućeg perioda nije evidentirala u poslovnim knjigama u 

2022. godini.  

-  Politička organizacija Narod i pravda nije u poslovnim knjigama i godišnjem finansijskom    

izvještaju iskazala tačne i potpune podatke o troškovima izborne kampanje.  

U korigovanom obrascu 4.2 (troškovi propagande) godišnjeg finansijskog izvještaja politička 

stranka je iskazala troškove propagande u ukupnom iznosu od 868.664,28 KM. 

1. Politička stranka u svojim poslovnim knjigama i finansijskom izvještaju nije iskazala 

troškove zakupa reklamnih površina („billboard“, „wallscape“, „bigboard“ i „led display“), 

čime je troškove kampanje iskazala u manjem iznosu za 43.000,00 KM u odnosu na 

ostvarene.  

„Transparency International BiH“ je Centralnoj izbornoj komisiji Bosne i Hercegovine 

dostavio podatke o oglašavanju na Općim izborima 2022. godine, dok je politička stranka 

tokom obavljanja revizije predočila podatke o zakupu reklamnih površina za vanjsko 

oglašavanje. Pregledom raspoložive dokumentacije utvrđeno je da se politička stranka 

oglašavala na više lokacija, a da nema dokumentaciju o plaćanju za 35 lokacija (26 

“billboard”, 1 “wallscape”, 1 „bigboard“ i 5 “led display”) procijenjene vrijednosti 

43.000,00 KM. 

2. Politička organizacija Narod i pravda u poslovnim knjigama nije evidentirala troškove 

zakupa sala, dvorana, prostore javnih ustanova i mjesnih zajednica za održavanje 

predizbornih skupova i tribina tokom kampanje za Opće izbore 2022. godine u Olovu (kino 

sala Centra za kulturu, sport i informisanje općine Olovo), Živinicama (Bosanski kulturni 

centar Živinice), Bihaću (Kulturni centar Bihać), Ključu (Dom kulture Ključ), Općini Novi 

Grad Sarajevo (Bulevar branilaca Dobrinje ispred sportske dvorane) i Općini Centar 

Sarajevo (Mjesna zajednica Koševo II). 

3. Politička organizacija Narod i pravda u poslovnim knjigama nije iskazala troškove 

besplatnog korištenja prostorija Općine Centar (Mjesna zajednica Koševo II) i korištenje 

javnih površina Općine Novi Grad za postavljanje bine i info stolova. 

4. Politička stranka u svojim poslovnim knjigama nije iskazala troškove objava na društvenoj 

mreži „Facebook“ tokom izborne kampanje za Opće izbore 2022. godine u iznosu od 

8.355,77 KM13. Politička stranka u korigovanom finansijskom izvještaju nije iskazala 

troškove objava na društvenoj mreži „Facebook“ u iznosu od 661,7514 KM. 

5. Politička organizacija Narod i pravda u svojim poslovnim knjigama i finansijskom 

izvještaju nije iskazala troškove finansiranja izborne kampanje Nihada Omerovića, 

kandidata političke organizacije Narod i pravda na Općim izborima 2022. godine, u iznosu 

od 896,68 KM, a koje je platila Politička organizacija „Zajedno za bolji Srebrenik“. 

 
12 Osim organizacionih dijelova u Zenici i Goraždu. 
13 Detaljnije pod d) tačka (5). 
14 Detaljnije pod b) tačka (1). 

6. Stranka u svojim poslovnim knjigama nije evidentirala, niti iskazala u finansijskom 

izvještaju, usluge pružene po povoljnijim uslovima od pravnog lica „Europlakat BH“ d.o.o. 

Sarajevo u iznosu od 11.086,96 KM.  

(9) Politička organizacija Narod i pravda nije u godišnjem finansijskom izvještaju i poslovnim 

knjigama pravilno iskazala obaveze prema dobavljačima, čime je prekršila odredbe člana 24. 

Pravilnika.  

-  Politička organizacija Narod i pravda je u korigovanom finansijskom izvještaju, na obrascu 5. 

(Obaveze političke stranke), iskazala obaveze na dan 31.12.2022. godine u iznosu od 

701.308,95 i to: obaveze prema dobavljačima u iznosu od 679.787,12 KM, obaveze za plaću i 

doprinose u iznosu od 17.505,48 KM i obaveze po osnovu kredita i pozajmica u iznosu od 

4.016,34 KM. 

U poslovnim knjigama stranke obaveze na dan 31.12.2022. godine evidentirane su u iznosu od 

704.763,46 KM i to: obaveze prema dobavljačima u iznosu od 683.241,64 KM, obaveze za 

plaću i doprinose u iznosu od 17.505,48 KM i obaveze po osnovu kredita u iznosu od 4.016,34 

KM. 

U korigovanom godišnjem finansijskom izvještaju, politička stranka je iskazala obaveze 

prema dobavljačima za 3.454,52 KM manje u odnosu na podatke iz poslovnih knjiga. 

(10) Uvidom u finansijsku dokumentaciju političke stranke i knjigovodstvene isprave utvrđeni su 

nedostaci kod dijela računa dobavlјača koji su knjigovodstvene isprave o nastalim poslovnim 

događajima15, kao i da računi nisu ovjereni za knjiženje i plaćanje. 

Uvidom u dostavljene fakture dobavljača, utvrđeno je da većina računa i faktura dobavljača nije 

ovjerena od strane Političke organizacije Narod i pravda, odnosno ne sadrži potpis odgovornog 

lica kojim bi se potvrdio prijem roba i usluga. Isto tako, navedeni računi nisu ovjereni za knjiženje 

i plaćanje, čime nije osigurano dokumentovanje unutrašnje kontrole nad finansijskim poslovanjem 

političke organizacije. 

Imajući u vidu obimnost prikupljene dokumentacije (fakture dobavljača) u kojima su primjećeni 

određeni nedostaci, i to: u dijelu naziv artikla/usluge navodi se „ugostiteljske usluge”, 

„konzumacija jela”, „organizacija iftara”, „televizijske usluge”, „predizborne plakate” i slično, bez 

prateće specifikacije robe i usluge koje su pružene. U nastavku ćemo navesti samo nekoliko 

primjera takvih nedostataka: 

-  Na računu dobavljača „Plava voda“ vl. R. S. broj: MP-1 od 05.10.2022. godine u iznosu od 

1.020,00 KM u opisu usluge navedeno je „konzumacija jela“, u količini 1, bez specifikacije 

koja bi sadržavala vrstu i količinu hrane i pića.   

-  Uvidom u fakturu dobavljača „Termalna rivijera Ilidža“ d.o.o. Sarajevo broj: 7755/2022 od 

06.05.2022. godine u iznosu od 3.500,00 KM, kao trošak je navedena „organizacija iftara“ u 

količini 1 komad, bez specifikacije koja bi sadržavala konkretnu vrstu i obim  izvršene usluge.  

-  Uvidom u fakturu dobavljača „LS-Invest“ d.o.o. Zenica broj: 96/22 od 30.09.2022. godine u 

iznosu od 2.000,00 KM,  utvrđeno je da je na fakturi, u opisu usluge, kao vrsta izvršene 

usluge, navedeno “ugostiteljske usluge“, bez specifikacije koja bi sadržavala vrstu i količinu 

hrane i pića.  

-  Na računu dobavljača O.D. „Print Centar 2A“ Sarajevo, broj: 088/22 od 18.07.2022. godine u 

iznosu od 93,69 KM, u dijelu računa u kojem se upisuje naziv robe ili usluge navedeno je 

„Table za Stojčevac“, u količini 2 kom. Navedena faktura ne sadrži potpis primaoca kojim se 

potvrđuje prijem navedene robe i usluge, nije ovjerena za knjiženje i plaćanje niti je poznato u 

koju svrhu su utrošena sredstva stranke. 

 
15 U skladu sa računovodstvenim propisima, knjigovodstvena isprava mora biti potpuna, istinita, računski tačna i uredna, 

sačinjena tako da omogućava potpun uvid u vjerodostojnost dokumenta. Sadržaj knjigovodstvene isprave mora nedvojbeno i 

vjerodostojno pokazivati vrstu i obim nastale promjene (kupovina, količina, cijena, ukupan iznos), karakter poslovne promjene 

u knjigovodstveno-tehničkom smislu, tehnička obilјežja i sl. 

(11)  Stranka u postizbornom finansijskom izvještaju nije iskazala sve nenovčane donacije i 

troškove izborne kampanje, čime je prekršila odredbe člana 12. stav (3) Zakona o finansiranju 

političkih stranaka, člana 15.1 stav (1) Izbornog zakona Bosne i Hercegovine i odredbe Pravilnika 

o predizbornim i postizbornim finansijskim izvještajima političkih stranaka („Službeni glasnik 

BiH” broj: 10/18 i 5/22). 

 

Troškovi izborne kampanje 
 

Prema odredbama člana 15.10 Izbornog zakona BiH, politička stranka za potrebe izborne kampanje ne  

smije  potrošiti više od  0,30 odnosno 0,20 KM16 po biraču u svakom izbornom krugu, prema broju birača 

koje je objavila Centralna izborna komisija BiH. Prema podacima Centralne izborne komisije BiH stranka 

je u svrhu izborne kampanje za Opće izbore 2022. godine mogla da potroši sredstva u iznosu od 

1.507.199,41 KM. 
 

Politička organizacija Narod i pravda je u korigovanom godišnjem finansijskom izvještaju za 2022. 

godinu iskazala troškove izborne kampanje u iznosu od 868.664,28 KM.  
 

Pored iskazanih troškova izborne kampanje u iznosu od 868.664,28 KM, u toku obavlјanja revizije, 

utvrđeno je da je politička stranka ostvarila troškove izborne kampanje u iznosu od 55.645,3917 KM.  

Naime, politička stranka u godišnjem finansijskom izvještaju za 2022. godinu nije iskazala troškove 

izborne kampanje u iznosu od 55.645,39 KM a koji se sastoje od troškova zakupa reklamnih površina 

(„billboard“, „bigboard“, „wallscape“ i „led display“) u iznosu od 43.000,00 KM, besplatnih objava na 

društvenoj mreži „Facebook“ u iznosu od 661,75 KM, priloga pravnog lica „Europlakat“ d.o.o. Sarajevo 

u iznosu od 11.086,96 KM i donaciju Političke organizacije „Zajedno za bolji Srebrenik“ u iznosu od 

896,68 KM. nije iskazala u  

5.2 PREPORUKE 

Preporučuje se Političkoj organizaciji Narod i pravda da se pridržava odredaba Zakona o finansiranju 

političkih stranaka, a posebno na osnovu uočenih nedostataka se preporučuje: 

➢ da finansijska sredstva obezbijeđena za finansiranje stranke koristi u skladu sa utvrđenim 

programom utroška sredstava,  

➢ da prijavlјuje sve priloge bez obzira na koji način ih ostvaruje, 

➢ da se ne finansira iz zabranjenih izvora, 

➢ da ne prima priloge posredstvom trećih lica, 

➢ da u skladu sa odredbama člana 11. Zakona o finansiranju političkih stranaka uspostavi 

interne finansijske kontrole nad nižim organizacionim dijelovima političke stranke radi 

sprečavanja pogrešnog evidentiranja prihoda i rashoda, te zloupotrebe finansijskih sredstava, 

➢ da poslovne knjige vodi u skladu sa računovodstvenim propisima, odnosno da vodi pravilne i 

potpune evidencije o novčanim sredstvima, prihodima, rashodima i obavezama i   

➢ da finansijske izvještaje koje podnosi Centralnoj izbornoj komisiji Bosne i Hercegovine 

popunjava u skladu sa Pravilnikom o godišnjim finansijskim izvještajima političkih stranaka i 

Pravilnikom o predizbornim i postizbornih finansijskim izvještajima političkih stranaka 

Također se preporučuje: 

 
16 Član 15.10 stav 2. Izbornog zakona BiH propisuje da se maksimalno dozvolјeni iznos za finansiranje izborne kampanje 

izračunava tako što se broj glasača u svim izbornim jedinicama u kojima politički subjekt ima kandidatsku listu ili kandidata 

pomnoži sa: 30 feninga za načelnika opštine odnosno gradonačelnika i za članove skupštine opštine, članove Narodne 

skupštine RS i Predstavničkog  doma  Parlamenta Federacije BiH, članove Parlamentarne skupštine BiH, člana Predsjedništva 

BiH, i predsjednika i potpredsjednike RS, odnosno 20 feninga za izbore za članove kantonalnih skupština.  
17 Оvaj iznos nije konačan jer nisu iskazani troškovi besplatnog korištenja prostora Općine Centar i Općine Novi Grad za 

postavljanje bine i info stolova. 

➢ da sadržaj potvrde o primlјenim prilozima uskladi sa odredbom člana 6. Pravilnika o 

godišnjim finansijskim izvještajima političkih stranaka,  

➢ da uvede obavezu vođenja blagajničkih izvještaja na dnevnom nivou uz obavezne priloge i 

➢ da izvrši popis osnovnih sredstava i da u poslovnim knjigama uspostavi evidencije o svojoj 

imovini. 

 

 

KOMENTAR: 
 

U ostavljenom roku, Politička organizacija Narod i pravda se očitovala na mišljenje revizora i nalaze 

revizije date u Preliminarnom izvještaju o reviziji godišnjeg finansijskog izvještaja za 2022. godinu i 

postizbornog finansijskog izvještaja-Opći izbori 2022. godine. 

Politička organizacija Narod i pravda je izvršila povrat priloga pravnom licu „CONRAM” d.o.o. Brčko 

Distrikt u iznosu od 500,00 KM, koje je suprotno odredbi člana 8. stav (4) Zakona o finansiranju 

političkih stranaka, primila u toku 2022. godine.  

Stranka je korigovala obrasce godišnjeg finansijskog izvještaja za 2022. godinu: obrazac 3, prilog uz 

obrazac 3, obrasce 3-a, obrazac 4, prilog uz obrazac 4, obrazac 4.1, obrazac 4.2 i obrazac 5, kao i  obrazac 

4.2 postizbornog finansijskog izvještaja-Opći izbori 2022. godine, čime je djelimično otklonila nedostatke 

u popunjavanju finansijskih izvještaja. 

Također, politička stranka je uz primjedbe na preliminarni izvještaj dostavila dodatnu dokumentaciju koju 

je Služba za reviziju uzela u obzir, te uvažila sve argumentovane primjedbe političke stranke i u skladu sa 

istim korigovala nalaze revizije iz preliminarnog izvještaja. 

Zahvalјujemo se ovlaštenom licu za finansijske izvještaje na dobroj i korektnoj saradnji tokom obavlјanja 

revizije. 

 

 

 

Šef Odsjeka za revizijske poslove, revizor                                                   

 

Sanja Tošović                                                                                            

 

 

Šef Odsjeka za predrevizijske i administrativne poslove, pomoćnik revizora   

 

Rijad Selmanović 

 


